ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ (ԱՅՍՈՒՀԵՏ՝ ՕՐԵՆՔ) ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ ՄԱՍԻՆ

1․ Անհրաժեշտությունը.
Սույն նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշմամբ (այսուհետ՝ Որոշում) սահմանված և Էկոնոմիկայի նախարարության կողմից իրականացվող միջոցառումների իրականացման համար «Որակի ենթակառուցվածքի համակարգի արդիականացում» ծրագրով նախատեսված քայլերի հստակեցմամբ և Էկոնոմիկայի նախարարությանը որպես գլխավոր կարգադրիչ տրամադրվող գումարը դրամաշնորհի ձևաչափով «Ստանդարտացման և չափագիտության ազգային մարմին» ՓԲԸ-ին (այսուհետ՝ ՍՉԱՄ) տրամադրմամբ՝ կանոնադրական խնդիրների իրականացման և գործունեության խթանման նպատակով։ 
2․ Ընթացիկ իրավիճակը և խնդիրները.
Հայաստանի Հանրապետության կառավարության 2023 թվականի դեկտեմբերի 28-ի «Հայաստանի Հանրապետության 2024 թվականի պետական բյուջեի կատարումն ապահովող միջոցառումների մասին» N 2323-Ն որոշման նախագծով հստակեցվել են միջոցառման բաղադրիչները՝ Որոշմամբ սահմանված ծրագրերի միջոցառումներում լաբորատորիաների շինարարությանը և կահույքագործական արտադրանքի փորձարկման լաբորատորիայի հիմնմանը վերագրվող կապիտալ ծախսերը նախատեսելով ներքոգրյալ արդյունքային չափորոշիչների համար՝ 
1. «Խաղալիքների փորձարկման լաբորատորիայի վերազինում և ընդլայնում», 
2. «Կշռաստուգաչափման իր կշռաքարերով բեռնատար ավտոմեքենայի ձեռքբերում», 
3. Ավտոմեքենաների տեխնիկական սպասարկման կայանների սարքավորումների չափագիտական սպասարկման կարողությունների ընդլայնում» ծրագրի մի մասը:
Վերոնշյալ ուղղությունները ընտրվել են՝ հաշվի առնելով իրականացման ժամկետի սղությունը, այլ ծրագրերի իրականացման խնդրահարույց լինելը, տեխնիկական բնութագրերի կազմման, հարցումների և գնումների գործընթացը մինչև տարեվերջ կազմակերպելու համար:
Նախագծից բացառվել են «Նախագծանախահաշվային փաստաթղթերի մշակում և քաղաքաշինական պարզ փորձաքննություն» բաղադրիչը՝ համապատասխան նախատեսված 12.960.0 հազ. դրամ ծախսով, պայմանավորված 2024 թվականի սեպտեմբերի 19-ին Վարչապետի մոտ կայացած խորհրդակցության Վ/123-2024 արձանագրության՝ շենք-շինությունների կառուցման համար ֆինանսական միջոցների չհատկացնելով։ Ֆինանսական ցուցանիշների եռամսյակային բաշխվածությունը նախատեսվում է 2024 թվականի 4-րդ եռամսյակում, քանի որ մինչև կառավարության որոշման նախագծի հաստատումը ծրագրի միջոցառումների իրականացումը հնարավոր կլինի միայն 2024 թվականի 4-րդ եռամսյակում:
3․ Կարգավորման նպատակը և բնույթը.
Սույն նախագծի ընդունման նպատակն է Օրենքի N 1 հավելվածի NN 2 և 3 աղյուսակներում և Որոշման NN 3, 4, 5, 9, 9․1 և 10 հավելվածներով սահմանված 2024 թ-ի պետական բյուջեի կատարումն ապահովող «Որակի ենթակառուցվածքի համակարգի արդիականացում» ծրագրի շրջանակներում տնտեսության տվյալ ճյուղի խթանման նպատակով դրամաշնորհի ձևաչափով տրամադրումն է, ինչպես նաև տվյալ դրամաշնորհի շրջանակներում նախատեսվող գործընթացի իրականացումը: 
Նման դիրքորոշումը պայմանավորված է նրանով, որ «Ստանդարտների մշակում և հավատարմագրման համակարգի զարգացում» 1067 ծրագրի «Որակի ենթակառուցվածքի համակարգի արդիականացում» 32002 միջոցառման իրականացման շրջանակներում նախատեսված գործընթացներն ուղղված են ՍՉԱՄ-ի կանոնադրական խնդիրների իրականացմանը, ինչը պահանջում է նեղ մասնագիտական ունակություններ և մոտեցում։ 
Կշռաստուգաչափման շարժական լաբորատորիայի նմուշային կշռաքարերի հավաքածուի ձեռքբերման, նոր փորձարկման լաբորատորիաների հիմնման, գործող փորձարկման լաբորատորիաների վերազինման համար անհրաժեշտ սարքավորումների ձեռք բերման համար պարտադիր պայման է տեխնիկական բնութագրերի (պայմանների) ճիշտ ձևակերպումը,  մասնագիտական հմտությունները և փորձը, ինչը ՍՉԱՄ-ի աշխատակիցների ուղղակի գործառույթն է։ Այս համատեքստում պետք է նշել, որ Էկոնոմիկայի նախարարության մասնագիտական ստորաբաժանման գործառույթներում ընդգրկված է ոլորտային քաղաքականության մշակումը, բայց լաբորատոր գործողությունների համար անհրաժեշտ սարքավորումների նկատմամբ համապատասխան գիտելիքների և հմտությունների առկայությունը դուրս է նշյալ ստորաբաժանման կանոնադրական իրավասությունների շրջանակներից։
«Որակի ենթակառուցվածքի համակարգի արդիականացում» ծրագրում համապատասխան փոփոխությունների հիմնական նպատակը ՀՀ-ում որակի ենթակառուցվածքի համակարգի արդիականացումն է, մասնավորապես, միջազգային ստանդարտներին համապատասխան լաբորատոր կարողությունների զարգացումը, ՀՀ-ում չափագիտական կարողությունների զարգացումը, ընդլայնումը, բացակա լաբորատոր փորձարկումների իրականացման ապահովումը, լաբորատոր լիարժեք սպասարկումը, ինչպես նաև տվյալ համակարգի և ոլորտների հետագա բնականոն զարգացման ապահովումը:
4․ Նախագծի մշակման գործընթացում ներգրավված ինստիտուտները և անձինք.
ՀՀ էկոնոմիկայի նախարարություն
5․ Ակնկալվող արդյունքը.
Օրենքի N 1 հավելվածի NN 2 և 3 աղյուսակներում և Որոշման NN 3, 4, 5, 9, 9․1 և 10 հավելվածներով սահմանված 2024 թ․-ի պետական բյուջեի կատարումն ապահովող «Որակի ենթակառուցվածքի համակարգի արդիականացում» ծրագրի շրջանակներում ակնկալվում է ՍՉԱՄ-ին՝ կանոնադրական խնդիրների իրականացման և գործունեության խթանման նպատակով գումարի տրամադրում դրամաշնորհի ձևաչափով, ինչպես նաև միջազգային ստանդարտներին համապատասխան լաբորատոր կարողությունների, ՀՀ-ում չափագիտական կարողությունների զարգացում, ընդլայնում, բացակա լաբորատոր փորձարկումների իրականացման ապահովում, լաբորատոր լիարժեք սպասարկում։
6․ Այլ տեղեկություններ (եթե այդպիսիք առկա են).
Նախագծի ընդունմամբ այլ իրավական ակտերի ընդունում չի նախատեսվում։
Նախագծի ընդունման կապակցությամբ Հայաստանի Հանրապետության պետական բյուջեի եկամուտների էական նվազեցում կամ ծախսերի ավելացում չի առաջանում։
Միաժամանակ հայտնում ենք, որ հաշվի առնելով Ֆինանսների նախարարության այն դիտարկումը, թե Նախագծով նախատեսված միջոցառման իրականացման ժամանակի սղությունը հաշվի առնելով պետք է նախատեսել միջոցառման մասով նախատեսված ֆինանսական միջոցների իրատեսական պահանջի գնահատում մինչև տարեվերջ և ծախսերի կանխատեսվող խնայողությունների կամ թերակատարումների պարագայում դրանք ուղղել ՀՀ կառավարության պահուստային ֆոնդ և համաձայն «Գնումների մասին» օրենքի 15-րդ հոդվածի 6-րդ կետի՝ «Ստանդարտացման և չափագիտության ազգային մարմին» ՓԲԸ-ի կողմից իրականացվել են գնման գործընթացը, որպեսզի այս տարվա ընթացքում նախատեսված ապրանքների ձեռքբերման գործընթացները  հնարավոր լիներ ապահովել Որոշմամբ սահմանված 2024 թվականի պետական բյուջեի կատարումն ապահովող որակի ենթակառուցվածքի համակարգի արդիականացում ծրագրի կատարումը (մի շարք ապրանքների ձեռք բերման համար կնքվել են պայմանագրեր հետևյալ ընկերությունների հետ՝ «Ասպարեզ» ՍՊԸ, «Ռեֆորս» Գրուպ ՍՊԸ, «Բեստ Կոնտրակտս Գրուպ» ՍՊԸ, «Պռո Ինվեստ» ՍՊԸ և այլն։
7․ Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
 Ներկայացվող նախագիծը չի բխում համապատասխան ռազմավարական փաստաթղթերից։
